
Pustakawan bak ‘menjalit” dan menyatu bahan
dalam portal tokoh Melayu

» MUHD HARRAZ HAMID
mharraz@sph.com.sg

Menyusun dan menghimpunkan ba-
han kajian dan penulisan daripada para
penulis sukarelawan agar teratur dan
berhasil baik, bak dijemba-jemba bagai
bersiang, dihela surut bagai bertanam.

Ttulah peranan Cik Zubaidah Moh-
sen dan pasukannya di Lembaga Perpus-
takaan Negara (NLB) dalam usaha
menghasilkan projek yang dinamakan
‘Tokoh-tokoh Melayu Singapura’ atau
Prominent Malays of Singapore
(PMoS), yang dimulakan pada April
2024, sebelum pelancarannya pada 11
Oktober.

Meskipun pasukannya perlu bekerja
dalam batasan yang dihadapi para penu-
lis tersebut, Timbalan Pengarah dan Pus-
takawan Utama (Bahasa Melayu) NLB,
Cik Zubaidah, berkata kepada Berita
Minggu (BM) keseluruhan projek itu te-
lah mencapai satu kejayaan.

Dari masa ke masa, para penulis itu
berdepan cabaran dalam proses penyeli-
dikan, khususnya dalam mendapatkan
maklumat yang mencukupi mengenai
sesetengah tokoh yang bakal ditonjol-
kan.

Justeru, pasukan NLB perlu bekerja
dalam batasan tersebut bagi menghasil-
kan kandungan yang bermakna,dengan
penulisan yang bermutu.

Anggota pasukan pustakawan lain
yang terlibat dalam projek itu terdiri da-
ripada Cik Nur Fitri, Cik Nur Eligah AL,
Cik Nur Sakinah Yusof, Encik Herman
Rothman dan Encik Shahril Abdullah.

Jika para penulis sukarelawan men-
jalankan kerja penyelidikan, penulisan
dan menyediakan bahan lain seperti
gambar untuk disertakan dalam artikel,
Cik Nur Eligah berkongsi bahawa tugas-
nya yang memberi tumpuan kepada
pengurusan pangkalan data boleh diiba-
ratkan seperti seorang tukang jahit.

“Dengan bahan-bahan yang diberi-
kan, kami seperti ‘menjahit’ dan menya-
tukannya untuk dijadikan satu kain per-
hiasan (warisan budaya) yang indah buat
masyarakat Melayu/Islam.

“Ia satu proses yang teliti dan berte-
rusan. Akhirmya, peranan kami adalah

(tiga dari kiri), bersama pasukannya (dari

kiri) pustakawan (Bahasa Melayu) Encik Shahril Abdullah, Gik Nur Fitri, Cik Nur Eligah Ali dan Encik Herman Rothman antara
individu selain penyelidik, aktivis sastera, penasihat profesional, editor dan pendidik dalam usaha menghasilkan portal ‘Tokoh-tokoh
Melayu Singapura’ atau ‘Prominent Malays of Singapore’ (PMoS). — Foto BM oleh SHAFIQ APANDI

untuk memastikan setiap tokoh yang di-
tonjolkan diwakili dengan penuh hor-
mat dan dirakam secara tulen, agar legasi
mereka dapat terus dihargai oleh genera-
si kini dan akan datang,” katanya.

Ini termasuk membentuk setiap arti-
kel dengan penuh cermat, memilih gam-
bar yang sesuai, menggabungkan bahan
sejarah lisan yang relevan serta memasti-
kan keselarasan dari segi susun atur dan
format dalam keseluruhan pangkalan
data.

Beliau menambah sebarang kemas
kini - seperti menggantikan gambar atau
pembaikan pada kandungan — memer-
lukan semakan semula untuk setiap arti-
kel di bahagian belakang sistem bagime-
mastikan kandungannya tepat dan bo-
leh diakses secara lancar.

Encik Shahril pula berkongsi cabar-
annya dalam mendapatkan alamat e-
mel para tokoh memandangkan maklu-
mat sedemikian tidak mudah didapati
dalam talian bagi sesetengah tokoh.

““Satu-satunya cara ialah dengan me-

manfaatkan rangkaian dan kenalan ka-
mi sendiri, serta menggerakkan seluruh
‘kampung’ untuk membantu menghu-
bungi sesiapa sahaja yang mereka kenal.

“Ini bermakna perlunya menghu-
bungi rakan yang sudah lama tidak ber-
hubung, atau menantu kepada tokoh
yang telah meninggal dunia — asalkan
usaha itu membawa kami kepada tokoh
berkenaan,” katanya.

Bagi Cik Zubaidah, usaha melancar-
kan projek PMoS yang dibangunkan
bersama NLB dan Jabatan Pengajian
Melayu Universiti Nasional Singapura
(NUS), serta disokong rakan kerja uta-
ma termasuk Majlis Bahasa Melayu Si-
ngapura dan akhbar BH — bukanlah
tanpa cabaran.

Antara cabaran yang dilaluinya ter-
masuk kerjasama dengan Jabatan Pe-
ngajian Melayu NUS dalam usaha men-
cari dan mendapatkan penulis bagi me-
nyumbang kepada penghasilan projek
tersebut yang merakam jejak kehidupan
dan sumbangan tokoh Melayu.

Menyentuh tentang proses pengha-
silan portal itu, Pensyarah Kanan Jabat-
an Pengajian Melayu NUS, Dr Azhar Ib-
rahim, berkata projek itu memainkan
peranan bukan sahaja dalam aspek pe-
nulisan atau dokumentasi yang diabadi-
kan, bahkan sebagai wadah di mana wa-
cana dan kajian tentang masyarakat Me-
layw/Islam dapat dijalankan.

“Para penulis yang menjalankan ka-
jian tentang tokoh-tokoh ini rata-ratanya
terdiri daripada golongan muda.

“Ini satu petanda baik semangat go-
tong-royong yang muncul untuk mem-
buat kajian dan menulis tentang hal eh-
wal kemasyarakatan,” ujarnya.

Dr Azhar turut berharap agar masya-
rakat awam dapat menghargai kepim-
pinan pemikiran dalam kalangan ma-
syarakat Melayw/Islam, yang telah me-
mimpin dan membentuk perjalanan ser-
ta kemajuan masyarakat — agar “kerja
baik dan kewibawaan mereka menjadi
teladan.”

Sebagai arkib digital yang didedikasi-

kan kepada masyarakat Melayu/Islam
Singapura, Cik Zubaidah berkata wadah
digital itu berperanan sebagai portal hi-
dup atau direktori tentang tokoh Melayu
Singapura daripada pelbagai sektor yang
telah dan masih menyumbang, dan bo-
leh dikemas kini secara berterusan bagi
memastikan ia kekal relevan mengikut
masa.

Portal yang kini boleh dilungsuri da-
lam talian mendokumentasikan kehi-
dupan dan sumbangan lebih 100 tokoh
Melayu terkemuka yang telah memben-
tuk sejarah serta warisan Singapura se-
panjang enam dekad.

Dengan penyediaannya dalam baha-
sa Inggeris dan Melayu, Cik Zubaidah
berkata portal itu memastikan akses
yang lebih meluas bagi orang ramai un-
tuk mengenali dengan lebih mendalam
tentang masyarakat Melayu di Singa-
pura.

Editor Berita Harian, Encik Nazry
Mokhtar, berkata projek penerbitan da-
lam talian PMoS itu amat bermakna ke-
rana ia menghimpunkan kisah tokoh
Melayu/Islam yang telah memberikan
sumbangan besar kepada pembangun-
an masyarakat dan negara.

“Usaha bersama NLB, NUS dan BH
ini bukan sahaja menampilkan sejarah
dan pencapaian mereka, tetapi juga
menjadi sumber inspirasi kepada gene-
rasi muda untuk meneruskan warisan
sumbangan ini.

“Sempena 60 tahun kemerdekaan
Singapura, kami berharap penerbitan ini
dapat memperkukuh lagi kefahaman
tentang warisan, identiti dan peranan
masyarakat Melayw/Islam dalam pem-
bangunan negara,” katanya.

Cik Zubaidah turut menzahirkan ha-
rapannya agar ‘‘hadiah NLB ini untuk
masyarakat” dapat menimbulkan rasa
ingin tahu dalam kalangan orang ramai
terhadap kehidupan dan sumbangan to-
koh Melayu yang telah membentuk se-
jarah serta warisan negara ini sepanjang
enam dekad lalu.

Portal itu akan terus dikembangkan
selepas pelancarannya, termasuk me-
rangkumi aspek yang lebih luas tentang
budaya dan warisan Melayu seperti pe-
ristiwa penting, pencapaian budaya dan
topik warisan seperti seni bina, tekstil
dan kulinari.

PAMERAN
BERGERAK

SEMPENA
PELANCARAN
PORTAL PMOS

- Perpustakaan Awam Bedok
(Oktober 2025 hingga Januari
2026)

— Perpustakaan Daerah
Woodlands (Januari 2026
hingga Mac 2026)

— Perpustakaan Daerah
Tampines (April 2026 hingga
Mei 2026)

— Perpustakaan Daerah Jurong
(Jun 2026 hingga Ogos 2026)
— Perpustakaan Negara,
Tingkat 9 Promenade
(September 2026 hingga
Oktober 2026)

— Perpustakaan Awam Central
(November 2026)

— Perpustakaan Daerah
Punggol (Disember 2026
hingga Mac 2027)

Memandangkan projek PMoS
diterajui masyarakat dan
bersifat kolaboratif, orang
ramai diundang menyumbang
maklumat tambahan atau
kemas kini yang boleh dikirim
menerusi borang maklum
balas bagi semakan editorial,
sebelum ia ditambah ke portal
itu.

Orang ramai boleh membaca
tentang kehidupan dan legasi
tokoh Melayu berpengaruh di
Singapura melalui pautan,
www.nlb.gov.sg/main/
site/pmos-mal

